
Ed. 268. Hefndarálit

um frumv. til laga um breytingu á 6. gr„ í lögurn nr. 86, 22. nóv. 1907, um 
breytingu á tilskipun 20. apríl 1872 um bæjarstjórn í Reykjavik (þingskj. 127).

Þessi lagarjetting er talin nauðsynleg af þvi, að fjárhagsáætlanir og reikn- 
ingar Reykjavikurkaupstaðar hafa reynst óglöggir, svo að nýjum bæjarfulltrúum 
hefir veilt mjög erfitt að átta sig á efnahag bæjarins, og bæjarbúar ekki fengið 
nægilega Ijósa vitneskju um fjármál bæjarins i þeim prentuðu ársreikningum.

Þetta er illa farið. En hitt er þó verra, að af þessu hefir leitt í bæjar- 
stjórn, að þegar gjaldeyrir hefur gengið til þurðar, þá hefir lán verið tekið, einu 
sinni 30,000 kr„ til að hafa eitthvað i sjóði; en siðan hefir svo lánsfjeð gengið 
upp i það, sem vantað hefir til venjulegra útgjalda, verið gert að eyðslufje i stað 
þess að jafna niður á bæjarbúa á næsta ári þvi sem á hefir vantað til að stand- 
ast útgjöldin undanfarið ár. Hefir svo þannig notað lánsfje loðað við fjárhags- 
áætlanir bæjarins ár eftir ár og heitið tekjumegin »eftirstöðvar frá fyrra ári«, en 
gjaldamegin »eftirstöðvar til næsta árs«. Þessir liðir á áællaninni 1914 nema 
hver um sig 30,000 kr.

Þetta má nú fyrir engan mun svo til ganga, að lán sjeu tekin til venju- 
legra ársútgjalda, til að hlifa bæjarbúum við útsvarsbækkun. Það bafa núver- 
andi bæjarfulltrúar gert sjer Ijóst og allir bæjarbúar, sem gefið hafa gætur að 
þessu.

í þessu frumvarpi er nú stefnt að því, að koma betra skipulagi á reikn- 
ingsskil bæjarins.

En nefndinni fundust ekki fyrirmæli frumvarpsins nógu skýr og greinileg, 
og hefir þvi samið breytingartillögu, sem hún álitur að taki af allan vafa; hefir 
nefndin átt tal við suma helstu stuðningsmenn frumv. í Nd. og þann af bæjar- 
fulltrúunum utanþings, sem mest hefir um þetta fjallað.

Vjer teljum meðal annars mjög mikilsvert, að áætlanir bæjarstjórnar sjeu 
gerðar eftir skipulegri fyrirmynd, sem stjórnarráðið samþykkir. Þetta ákvæði stóð 
i 18. gr. tilsk. 1872, en virðist hafa fallið burtu i lögum nr. 86,1907, án þess til 
væri ætlað, þvi að 29. gr. tilskipaninnar stendur óhögguð og er þar boðið að 
ársreikningana skuli gera eftir fyrirmynd, sem landsstjórnin samþykkir.

Nefndin leggur því til að frv. verði samþykt með þessari

BREYTINGARTILLÖGU:

Fyrir orðin »Innan loka .... skal með lánsfje« komi:
Innan loka nóvembermánaðar ár hvert skal samin áætlun um tekjur og 

gjöld kaupstaðarins fyrir hið næsta ár samkvæmt 'fyrirmynd, er stjórnarráðið 
hefir samþykt, og skal henni fylgja yfirlit yfir afgang og halla i einstökum liðum 
siðasta reiknings. 1 áætluninni skal talinn sem sjerstakur tekjuliður jafnmikil 
uppbæð eins og tekjuafgangur sá nam, er orðið hefir á reikningi bæjarins næsta ár 
áður. Einnig skal taka í áætlunina sem sjerstakan gjaldaiið jafn mikla upphæð 
eins og tekjuhalli sá nam, er orðið hefir á reikningi bæjarins næsta ár áður en á-



ætlunin var samin, nema tekjuhallinn stafi af kostnaði sem upphaflega var ákveðið 
að greiða skyldi með lánsfje.

Alþingi 28. júli 1914.

